
	1

	ՀՀ ֆինանսների նախարարության 2016 թվականի հունիսի 16-ի N  01.1/82-4/16533-16 գրություն:
	1. Նախագծի 2-րդ կետով առաջարկվում է ՀՀ Գեղարքունիքի մարզի Գավառ քաղաքի թատ​րոնի շենքի շինարարական լրացուցիչ աշխատանքների` դահլիճային հատվածի բե​մա​կան մասի լուսաձայնային սարքավորումների տեղադրման և վերազինման նպատակով ՀՀ 2016 թվականի պետական բյուջեով նախատեսված ՀՀ կառավարության պահուստային ֆոնդից հատկացնել 144,002.0 հազար դրամ:

Սակայն աշխատանքների փորձագիտական դրական եզրակացություն ունեցող նախագծանախահաշվային փաստաթղթերը բացակայում են:
Միաժամանակ ելնելով ՀՀ 2016 թվականի պետական բյուջեի կատարման ընթացիկ ցու​ցանիշներից և ներկա հնարավորություններից` գտնում ենք նպատակահարմար լրա​ցու​ցիչ աշխատանքների իրականացման հարցը քննարկել ՀՀ 2016 թվականի պետական բյուջեով ՀՀ քաղաքաշինության նախա​րա​րու​թյան գծով նախատեսված հատկացումների շրջա​նակ​ներում` փորձագիտական դրական եզրա​կացություն ունեցող նախագ​ծա​նա​խա​հաշ​վա​յին փաստաթղթերի առկայության պարագայում:

	Ընդունվել է մասնակի
	    Հաշվի առնելով այն հանգամանքը, որ թատրոնի դահլիճային հատվածի բե​մա​կան մասի լուսաձայնային սարքավորումներով վերազինման նախագծային աշխատանքների համար ՀՀ 2016 թվականի պետական բյուջեի շրջանակներում գումար չի նախատեսվել՝ ՀՀ կառավարության պահուստային ֆոնդի միջոցների հաշվին նախատեսվող 4400.0հազ.դրամի նախագծման գումարն ընդգրկված է 144002.0 հազ.դրամի չափով հաշվարկված ծախսերում:  Միաժամանակ հարկ է նշել, որ օբյեկտը հանվել է Նախագծից:

	
	
	2. Նախագծով առաջարկվում է նաև ՀՀ 2016 թվականի պետական բյուջեով ք. Վա​նա​ձորի բժշկական կենտրոնի կառուցման համար նախատեսված 1,100,000.0 հազար դրամից 193,823.0 հազար դրամը և Երևանի օլիմպիական հերթափոխի պետական մար​զա​կան քոլեջի հանրակացարանային նոր մասնաշենքի վերակառուցման նախագծային և շինա​րա​րա​կան աշխատանքների համար նախատեսված 80,000.0 հազար դրամն ամբողջությամբ  վերաբաշխել (ընդամենը` 273,823.0 հազար դրամ) և այդ գումարից`
·  89,809.9 հազար դրամը լրացուցիչ հատկացնել Երևանի թիվ 191 դպրոցի վերակառուցման աշխատանքների համար,

· 25,090.5 հազար դրամը հատկացնել ՀՀ Արագածոտնի մարզի Քուչակի դպրոցի վերակառուցման աշխատանքների համար,

· 27,394.0 հազար դրամը հատկացնել ՀՀ Գեղարքունիքի մարզի Ներքին Գետաշենի նոր մանկապարտեզի կառուցման (ավարտական) լրացուցիչ աշխատանքների համար,

· 20,701.6 հազար դրամը հատկացնել ՀՀ Արմավիրի մարզի գ.Ալաշկերտի դպրոցի հիմնանորոգման աշխատանքների համար, 

· 50,637.0 հազար դրամը հատկացնել Երևանի «Տորք Անգեղ» մարզական միության շենքի վերակառուցման լրացուցիչ աշխատանքների համար,

· 24,820.0 հազար դրամը հատկացնել Երևանի օլիմպիական հերթափոխի պետական մարզական քոլեջի հանրակացարանային նոր մասնաշենքի  կառուցման նախագծանախահաշվային փաստաթղթերի մշակման և փորձաքննության համար,

· 20,350.0 հազար դրամը հատկացնել ք.Վանաձորի Միքայել Թավրիզյանի անվան արվեստի պետական քոլեջի վերակառուցման աշխատանքների նախագծանախահաշվային փաստաթղթերի մշակման և փորձաքննության համար,

15,020.0 հազար դրամը հատկացնել ՀՀ գլխավոր դատախազության մասնաշենքի միահարկ վերնակառույցի շինարարական աշխատանքների նախագծանախահաշվային փաստաթղթերի մշակման և փորձաքննության համար:
Վերը նշվածների կապակցությամբ հայտնում ենք.

ա) ՀՀ 2016 թվականի պետական բյուջեով Երևանի թիվ 191 դպրոցի վերակառուցման աշխա​տանքների շարունակման համար նախատեսված է 50,000.0 հազար դրամ և այս պարագայում ներկա​յաց​ված չեն հիմնավորումներ լրացուցիչ 89,809.9 հազար դրամ հատկացնելու առաջ​նա​հեր​թու​թյան վերաբերյալ:


	
	     ՀՀ 2016թ. պետական բյուջեով  նախատեսված 273,823 մլն դրամ գումարի վերաբաշխումը կատարվել է ք. Վա​նա​ձորի բժշկական կենտրոնի և Երևանի օլիմպիական հերթափոխի պետական մար​զա​կան քոլեջի հանրակացարանային մասնաշենքի շինաշխատանք​ների հասցեականությունը և դրանց կատարման իրատեսական ծավալները քննարկելու ու վերլուծելու  արդյունքում:
         Օլիմպիական հերթափոխի պետական մար​զա​կան քոլեջի մասով որոշվել է 2016թ. հատկացումից 24,820մլն.դրամը նպատակաուղղել    հանրակացարանային նոր մասնաշենքի կառուցման նախագծային աշխ-րին (որպես խնդրի լուծման արդյունավետ տարբերակ), իսկ Վա​նա​ձորի բժշկական կենտրոնի 2016թ կնքված բարձրարժեք (1100000.0հազ.դրամի) համաձայնագիրը նվազեցնել՝ վերջինիս կատարումն առավել իրատեսական դարձնելու և դրանց վերաբաշխմամբ այլ առաջնահերթ խնդիրներ ֆինանսավորելու  նպատակով:
    Ինչ վերաբերում է Երևանի թիվ 191 դպրոցի վերակառուցման աշխատանքների լրացուցիչ ֆինանսավորմանը, ապա հարկ է նշել, որ վերջինիս աշխատանքները դադարեցվել են Կապալի պայմանագրի լուծման պատճառով, ինչի արդյունքում մեծ ծավալի՝ շուրջ 500.0մլն.դրամի նախագծային աշխատանքներ մնացել են չկատարված, որոնք խաթարում են դպրոցի բնականոն գործունեությունը:  

	
	
	բ) ՀՀ Գեղարքունիքի մարզի Ներքին Գետաշենի նոր մանկապարտեզի կառուցման աշխա​​​տանքների ֆինանսավորման նպատակով ՀՀ 2014 թվականի պետական բյուջեից հատ​​կացվել է 125,000.0 հազար դրամ, իսկ կառուցման աշխատանքներն ավարտելու նպա​տակով ՀՀ 2015 թվականի պետական բյուջեից հատկացվել է 174,318.9 հազար դրամ (2014-2015թթ ընդամենը 299,318.9 հազար դրամ):

Նախագծին կից ներկայացված հիմնավորման համաձայն` Ներքին Գետաշենի համայնքի ղեկավարի 2015 թվականի մարտի 31-ի N 12 և ապրիլի 17-ի N 13 գրություններով ներկայացվել է նախկինում տրամադրված տեխնիկական պայմանների մասնակի փոփոխության առաջարկ և նոր տեխնիկական պայմանների շրջանակներում նախատեսվում է արտաքին հաղորդակցուղիների (ջրամատակարարման, գազա​մա​տա​կա​րար​ման և այլ խողովակաշարերի) արդիականացման միջոցառումներ:

Նշված մանկապարտեզը հանդիսանում է համայնքային ենթակայության և տեխնիկական պայմանների փոփոխությամբ պայմանավորված լրացուցիչ աշխատանքների իրականացման հարցն անհրաժեշտ է լուծել համայնքի բյուջեի միջոցների հաշվին:


	Չի ընդունվել
	        Օբյեկտն իրականացվել է ՀՀ Նախագահի հանձնարարությամբ և ֆինանսավորվել է  ՀՀ պետական բյուջեների միջոցների հաշվին, ուստի մանկապարտեզի ավարտական աշխատանքների ֆինանսավորումը ենթադրվում է նույն ծրագրի ու ֆինանսավորման նույն աղբյուրի  շրջանակներում:   
       Ինչ վերաբերում է համայնքային բյուջեի միջոցների ներգրավմանը, ապա նման ծավալով ֆինանսական միջոցներ համայնքը չի տնօրինում: 



	
	
	գ) Երևանի «Տորք Անգեղ» մարզական միության շենքի վերակառուցման 50,637.0 հազար դրամի լրացուցիչ հատկացումը պայմա​նավորված է այն հանգամանքով, որ աշխա​տանք​ների իրականացման ընթացքում կա​տարվել են մի շարք լրացուցիչ միջոցառումներ, որոնք ֆինանսավորվել են ի հաշիվ կնքված պայմանագրով նախատեսված աշխա​տանք​ների, ինչի արդյունքում փաստացի չկատարված է մնացել պայմանագրով նախատեսված պար​տավորությունների մասը:

Մինչդեռ շինարարական աշխատանքների կապալի պայմանագրում փոփո​խու​թյուն​ներ իրա​կանացված չեն և լրացուցիչ աշխատանքների համար միջոցների հատկացման հիմքերը բա​​ցակայում են:
	Ընդունվել է մասնակի
	       Օբյեկտների պայմանագրային արժեքների ավելացման գործընթացներ սահմանված կարգով չեն իրականացվել, սակայն լրացուցիչ աշխատանքների կատարման իրավական հիմքերն առկա են, մասնավորապես, դրական փորձաքննության եզրակացությամբ երաշխավորված նախագծանախահաշվային փաստաթղթերն, առկա խնդիրների մասով քննարկումների արդյունքները՝ շահագրգիռ կողմերի մասնակցությամբ (շինարար, նախագծող, տեխնիկական և հեղինակային հսկողներ, համայնքի ներկայացուցիչ և ծրագրերի իրականացման գրասենյակ պետական հիմնարկի մասնագետներ):

	
	
	դ) Նախագծին կից հիմնավորման համաձայն` Երևանի օլիմպիական հերթափոխի պե​տա​կան մարզական քոլեջի հանրակացարանային մասնաշենքի տեխնիկական վիճակը, ըստ վերջին ուսումնասիրության, ընդհանուր առմամբ 2016 թվականին գնահատվել է անբա​վարար՝ 4-րդ աստիճանի (կազմաքանդման ենթակա): Սակայն նշված ուսում​նա​սի​րու​թյան եզրակացությունը ներկայացված չէ:

	Ընդունվել է
	Նախագծում կատարվել է լրացում և նշված պարբերությունը շարադրվել է հետևյալ կերպ. «ըստ վերջին ակնադիտական ուսումնասիրության՝ մասնաշենքի տեխնիկական վիճակն ընդհանուր առմամբ 2016 թվականին գնահատվել է անբավարար՝ 4-րդ աստիճանի կամ կազմաքանդման ենթակա», արդյունքում,  որպես խնդրի լուծման  նպատակահարմար տարբերակ առաջարկվել է նորակառույցի նախագծման և իրականացման տարբերակը: 
Միաժամանակ տեղեկացնում եմ, որ հանրակացարանային մասնաշենքի խոցելիության աստիճանը՝ դեռ 2013թ. «Սեյսմիկ պաշտպանության արևմտյան ծառայություն» պետական ոչ առևտրային կազմակերպության եզրակացության համաձայն, գնահատվել է բարձր՝ 4-5-րդ աստիճանի:

	
	
	ե) ՀՀ գլխավոր դատախազության մասնաշենքի միահարկ վերնակառույցի և  ք.Վանաձորի Միքայել Թավրիզյանի անվան արվեստի պետական քոլեջի  նախագծանախահաշվային փաստաթղթերի մշակման և փորձաքննության համար միջոցների հատկացման առաջնահերթությունը հիմնավորված չէ:
3. Միաժամանակ Նախագիծը զերծ չէ նաև խմբագրական բնույթի թերություններից: Մասնավորապես.

ա) Նախագծի վերնագիրն անհրաժեշտ է համապատասխանեցնել վերջինիս բո​վան​դա​կությանը՝ մասնավորապես վերնագրում նախատեսելով պատվիրատուի լիա​զո​րու​թյուն​ներ սահմանելու վերաբերյալ դրույթ:


	Ընդունվել է մասնակի
Ընդունվել է
	         ՀՀ Լոռու մարզի ք.Վանաձորի Միքայել Թավրիզյանի անվան արվեստի պետական քոլեջի  նախագծման աշխատանքները նախատեսվել են ՀՀ Ազգային Ժողովի պատգամավոր՝ Է. Մարուքյանի 2015թ. առաջարկությամբ (N161),
       ՀՀ գլխավոր դատախազության մասնաշենքի միահարկ վերնակառույցի նախագծման աշխատանքների անհրաժեշտությունը դիտարկվել է Վ. Սարգսյան 3 հասցեում կառուցված վարչական նոր համալիրի կառուցապատման տարածքում և դրան կից հատվածներում գոյություն ունեցող շինությունների ճարտարապետահատակագծային միասնական չափանիշների ապահովման համատեքստում: Խնդիրը բանավոր համաձայնեցվել է պատասխանատու և շահագրգիռ բոլոր կողմերի հետ:
Նախագծի վերնագիրը վերախմբագրվել է և համապատասխանեցվել ներկայացված պահանջին:

	
	
	բ) Նախագծով ՀՀ գլխավոր դատախազության մասնաշենքի միահարկ վերնակառույցի շինարարական աշխատանքների նախագծանախահաշվային փաստաթղթերի մշակման և փորձաքննության համար նախատեսված ծախսը չի համապատասխանում բյուջետային ծախսերի գործառական դասակարգման «01» բաժնի «01» խմբի «01 Օրենսդիր և գործադիր մարմիններ, պետական կառավարում» դասի բովանդակությանը: Հետևաբար այս մասով միջոցներն անհրաժեշտ է վերաբաշխել ՀՀ կառավարության պահուստային ֆոնդ և գումարը հատկացնել ՀՀ կառավարության պահուստային ֆոնդից: Ըստ այդմ անհրաժեշտ է համապատասխան փոփոխություններ կատարել Նախագծի №№ 1-4 հավելվածներում:


	Ընդունվել է
	Նախագծում կատարվել է համապատասխան փոփոխություն:

	
	
	գ) Երևանի օլիմպիական հերթափոխի պետական մարզական քոլեջի հանրա​կա​ցա​րա​նա​յին նոր մասնաշենքի կառուցման նախագծանախահաշվային փաստաթղթերի մշակման և փորձաքննության միջոցներն անհրաժեշտ է վերաբաշխել «09» բաժնի «06» խմբի «01» դասի «06. Մարզական օբյեկտների շինարարություն» ծրագրին և Նախագծի հավել​ված​նե​րում կատարել համապատասխան փոփոխություններ:


	Ընդունվել է
	Նախագծում կատարվել է համապատասխան փոփոխություն:

	
	
	դ) Նախագծի N 5 հավելվածի N 1 աղյուսակում «1163 ԵՊ03» ծրագրային դասիչը փոխարինել «1163 ԵՊ01» ծրագրային դասիչով:


	Ընդունվել է
	Նախագծում կատարվել է համապատասխան փոփոխություն:

	
	
	ե) Նկատի ունենալով, որ Նախագծի № 4 հավելվածի գնումների պլանով ներկայացված որոշ աշխատանքների և ծառայությունների ձեռքբերման համար սահմանվել է բանակցային ընթացակարգ գնումների հայտարարությունը նախապես հրապարակելու միջոցով գնման ձև` ուստի, որպես ավելորդ դրույթ, անհրաժեշտ է Նախագծի 3-րդ կետի 2-րդ ենթակետը հանել:


	Ընդունվել է
	Նախագծում կատարվել է համապատասխան փոփոխություն:

	
	
	զ) ՀՀ կառավարության  30.01.2015թ. № 105-Ն որոշմամբ հաստատված կարգի 9-րդ կետի համաձայն պատվիրատու հանդիսացող պետական կառավարման մարմնի համակարգում ծրագրեր իրականացնող պետական հիմնարկ գործելու դեպքում պետական կառավարման մարմնի ղեկավարի սահմանած գնումների դեպքում ծրագրերի իրականացման գրասենյակն է իրականացնում գնումների համակարգողի լիազորությունները:

Ինչ վերաբերում է պատվիրատուի ղեկավարի գործառույթը ԾԻԳ-ին վերապահելուն, ապա կարծում ենք, որ այդ խնդիրը չի կարող բովանդակային առումով փոխկապակցվել Նախագծով բարձրացված խնդիրների լուծման հետ, քանզի նույն կարգի համաձայն` պատվիրատուի ղեկավարի (աշխատակազմի ղեկավար) լիազորությունները սահմանափակվում են գնման գործընթացի կազմակերպման համար համապատասխան ստորաբաժանումներ սահմանելով, ինչպես նաև պայմանագիրն ու գնման ընթացակարգի արձանագրությունը հաստատելով:

Միաժամանակ հայտնում ենք, որ հիշյալ կարգի համաձայն, եթե պատվիրատուի աշխատակազմում բացակայում են գնման գործընթացի կազմակերպման համար անհրաժեշտ մասնագիտական կարողություններ ունեցող անձիք, տվյալ դեպքում պատասխանատու ստորաբաժանման գործառույթները իրականացնելու համար, ապա պատվիրատուի ղեկավարի կողմից կարող է պատասխանատու ստորաբաժանման փոխարեն ձևավորվել մասնագիտական խումբ, որի աշխատանքներին կարող են ներգրավվել նաև համապատասխան փորձագետներ (մասնագետներ):

Ելնելով վերոգրյալից` անհրաժեշտ է խմբագրել Նախագծի 3-րդ կետի 1-ին ենթակետը և շարադրել հետևյալ բովանդակությամբ.

«3. Սահմանել, որ.

1) Երևանի Տորք Անգեղ մարզական միության շենքի վերակառուցման, հեղինակային և տեխնիկական հսկողության ծառայությունների և Հայաստանի Հանրապետության Գեղարքունիքի մարզի Գավառի թատրոնի կառուցման նախագծանախահաշվային փաստաթղթերի լրամշակման և փորձաքննության, կառուցման լրացուցիչ աշխատանքների, հեղինակային և տեխնիկական հսկողության ծառայության ձեռքբերման գործընթացում «Գնումների մասին» Հայաստանի Հանրապետության օրենքով սահմանված պատվի​րա​տուի լիազորություններն իրականացնում է Հայաստանի Հանրապետության քաղաքա​շինության նախարարության «Քաղաքաշինական ծրագրերի իրականացման գրասենյակ» պետական հիմնարկը:»:


	Չի ընդունվել
	 Նախագծի շրջանակներում նախատեսված լրացուցիչ շինաշխատանքների (ավարտը) իրականացումը, նախկինում` 2009-2014թթ. սկսված աշխատանքների տրամաբանական շարունակությունն է, որը պետք է դիտարկվի ՀՀ կառավարության 2011 թվականի փետրվարի 10-ի N 168-Ն որոշման 11-րդ կետի պահանջների շրջանակներում, այն է՝  «Մինչև սույն որոշումն ուժի մեջ մտնելը՝ սկսված և դեռևս չավարտված գնումների հետ կապված հարաբերություններ, որոնք կարգավորվում են այդ գնումների գործընթացն սկսվելու պահին գործող իրավական ակտերով:» 

   Միաժամանակ հարկ է նշել, որ խնդիրը պետք է դիտարկվի ոչ միայն գնումների օրենսդրության ներքո, այլև քաղաքաշինության ոլորտը կարգավորող կարևորագույն նորմատիվ փաստաթղթերի պարտադիր պահանջների շրջանակներում:

      Խնդրի համատեքստում հատկապես կարևորվում է ավարտվող օբյեկտների լրացուցիչ աշխատանքների ձեռքբերման գործընթացը, որը սերտորեն փոխկապակցված է  ՀՀ կառավարության 2015 թվականի մարտի 19-ի N 596-Ն որոշման պահանջների՝ այն է,  շահագործման ընդունող հանձնաժողովի ավարտական ակտի փաստագրման հետ՝ ինչը նշանակում է  շինարարության թույլտվություն պահանջող բոլոր շինարարական-մոնտաժային աշխատանքների ավարտում, կապալառուի կողմից ավարտված շինարարական օբյեկտը կառուցապատողին (Պատվիրատուին) հանձնում և վերջինիս կողմից այն ընդունում:

    Ինչից հետևում է, որ շարունակական օբյեկտի ավարտական փուլում Պատվիրատուի (Կառուցապատողի) փոփոխությունը կամ փոխարինումը <մասնագիտական խմբով> անտրամաբանական է և կհանգեցնի մի շարք խնդիրների, որոնք անմիջականորեն կապված են ավարտվող օբյեկտների հանձնման-ընդունման բարդ գործընթացի հետ՝ որտեղ ընդունող հանձնաժողովի յուրաքանչյուր անդամի (այդ թվում Հանձնաժողովի նախագահի)  կողմից ընդունվելիք որոշման համար (ստորագրությամբ և կնիքով) սահմանվում է պատասխանատվության որոշակի  չափ: 
Ինչ վերաբերում է Երևանի Տորք Անգեղ մարզական միության շենքի վերակառուցման աշխատանքների, հեղինակային և տեխնիկական հսկողության ծառայությունների լրացուցիչ ծավալների ձեռքբերմանn, ապա  այն ևս դասակարգվում է նույն խնդիրների շարքում և պետք է դիտարկվի որպես սկսված և չավարտված ծախսային ծրագիր:

   ՀՀ Գեղարքունիքի մարզի Գավառի թատրոնի բեմական մասի վերազինման նախագծանախահաշվային փաստաթղթերի մշակման և իրականացման  (շուրջ 144.0մլնդրամի) խնդիրը հանվել է Նախագծից:


	
	
	է) Նախագծի 4-րդ կետն անհրաժեշտ է շարադրել հետևյալ բովանդակությամբ և ներկայացնել որպես Նախագծի 3-րդ կետի 2-րդ ենթակետ.

«2) Հայաստանի Հանրապետության Արագածոտնի մարզի Աշտարակի մարզադպրոցի 2014 թվականին շինարարական աշխատանքների տեխնիկական հսկողության ծառայությունների դիմաց հատկացվող 995 401 ՀՀ դրամը հանդիսանում է մատուցված ծառայությունների դիմաց փոխհատուցում:»:


	Ընդունվել է 
	Նախագծում կատարվել է համապատասխան փոփոխություն:








